
MUSTAQILLIK YILLARIDA 
OLIMA AYOLLARNING ILMIY 

FAOLIYATI VA TA’LIMDA 
XOTIN-QIZLARNING O‘RNI 

To‘ymurodova Gullola Normurod qizi
Nizomiy nomidagi O‘zMPU tadqiqotchisi

E-mail: gullolatoymurodova27@gmail.com

Annotatsiya: Ushbu maqolada O‘zbekiston mustaqilligi yillarida olima ayollarning ilmiy faoliyati, mamlakat ilm-fani va 
ta’lim tizimi rivojiga qo‘shgan hissasi hamda ta’lim sohasida xotin-qizlarning o‘rni yoritiladi. Shuningdek, xotin-qizlarning 
oliy ta’lim olish imkoniyatlari, ilmiy tadqiqotlarga jalb etilishi, ilmiy daraja va unvonlarga ega bo‘lishi, rahbarlik lavozimlarida 
faoliyat yuritishi hamda ularning intellektual salohiyatini rivojlantirish masalalari tahlil qilinadi. 

Maqolada mustaqillik davrida xotin-qizlarning ta’lim va ilm-fan sohasidagi faolligini oshirishga qaratilgan islohotlar, mavjud 
imkoniyatlar va dolzarb vazifalarga alohida e’tibor qaratiladi. Shuningdek, olima ayollarning jamiyat taraqqiyotidagi o‘rni, 
yosh avlodni ilm-ma’rifat ruhida tarbiyalashdagi ahamiyati va gender tengligini ta’minlashdagi hissasi ochib beriladi.

Kalit so‘zlar: mustaqillik, olima ayollar, xotin-qizlar, ilmiy faoliyat, ta’lim tizimi, oliy ta’lim, ilm-fan, ilmiy tadqiqot, gender 
tengligi, intellektual salohiyat, ilmiy salohiyat, jamiyat taraqqiyoti.
Abstract: This article examines the scientific activities of female scholars during the years of Uzbekistan’s independence, 
their contributions to the development of science and the national education system, and the role of women in the field 
of education. It also analyzes women’s opportunities to pursue higher education, their involvement in scientific research, 
the attainment of academic degrees and titles, their participation in leadership positions, and issues related to the devel-
opment of their intellectual potential. 

Particular attention is paid to reforms aimed at increasing women’s participation in education and science during the 
post-independence period, the opportunities created, and the current challenges in these fields. Furthermore, the article 
highlights the role of female scholars in societal development, their importance in educating the younger generation in the 
spirit of scientific knowledge and enlightenment, and their contributions to promoting gender equality.

Key words: independence, female scholars, women, scientific activity, education system, higher education, science, 
scientific research, gender equality, intellectual potential, scientific potential, societal development.
Аннотация: В данной статье освещаются научная деятельность женщин-учёных в годы независимости Узбеки-
стана, их вклад в развитие отечественной науки и системы образования, а также роль женщин в образовательной 
сфере. Рассматриваются вопросы расширения возможностей получения высшего образования для женщин, их 
привлечения к научно-исследовательской деятельности, получения учёных степеней и званий, участия в управ-
ленческой деятельности и развития их интеллектуального потенциала. 

Особое внимание уделяется реформам, направленным на повышение активности женщин в сфере образования 
и науки в период независимости, существующим возможностям и актуальным задачам. Кроме того, раскрывается 
значение деятельности женщин-учёных в развитии общества, воспитании молодого поколения в духе просве-
щения и науки, а также их вклад в обеспечение гендерного равенства.

Ключевые слова: независимость, женщины-учёные, женщины, научная деятельность, система образования, 
высшее образование, наука, научные исследования, гендерное равенство, интеллектуальный потенциал, 
научный потенциал, развитие общества.

Qizlar bilim olishga hammadan ko‘proq intilishlari lozim, 
zero, bu bilimlar bilan ular kelajak avlodni tarbiyalaydilar.1

Abdulla Avloniy

KIRISH
Ilm fan - har qanday davlatni rivojlanishga yetaklovchi asosiy kuch hisoblanadi. Davlatning rivojlanishini fan 

taraqqiyoti orqali baholash juda ham o‘rinli, desak mubolag‘a bo‘lmaydi. Shu bois O‘zbekiston uchun ilm-fan 
taraqqiyoti farovonlik va barqarorlik yo‘lidagi muhim qadamlardan biridir. Konstitutsiyamizda davlat jamiyat-
ning ilmiy va texnikaviy rivojlanishiga g‘amxo‘rlik qilishi bejiz qayd etilmagan. Tarixdan o‘zbek jamiyatida ilmga 
hurmat va ehtirom an’ana sifatida saqlanib kelgan. 

Buyuk bobokalonimiz Imom Buxoriy aytganlaridek, “dunyoda ilmdan boshqa najot yo‘q va bo‘lmagay”. 
Ma’lumki, ilm talabi bobida ayol ming yillar davomida har qaysi jamiyatning madaniy darajasi va ma’naviy 
barkamolligi ayollarga bo‘lgan munosabat bilan belgilangan. Ayolni e’zozlash, unga ehtirom ko‘rsatish o‘zbek 
xalqiga xos xususiyatdir. O‘zbekistonimizda xotin - qizlarning jamiyatdagi o‘rni va mavqeini mustahkamlash 
borasida davlat ahamiyatiga molik salmoqli ishlar amalga oshirilmoqda.

Mamlakatimizning siyosiy hayotida, davlat va jamiyat boshqaruvida, iqtisodiyotimizning barcha tarmoq
larida, madaniyat, ilmu - fan, xalq ta’limi, sog‘liqni saqlash, sport kabi ijtimoiy sohalarda ayollarimizning o‘rni va 
roli ortib borayotganligi ayniqsa e’tiborlidir.

MAVZUGA OID ADABIYOTLAR SHARHI
Ma’rifatli ayol tushunchasi qalbimizga juda ham ma’qul keladigan tushuncha desak mubolag‘a bo‘lmaydi. 

Agar oilaning ayoli ma’rifatli bo‘lsa bu xonadonda xayru baraka, xotirjamlik, fayz, saranjomlik, ahillik hamroh 
bo‘ladi. Ma’rifatli ayol bo‘lish uchun har bir ayol va onalarimiz o‘z ustlarida ko‘proq ishlab o‘zini-o‘zi isloh qilmog‘i 
darkor. Avvalambor har bir ayol bolalik va o‘smirlik davridanoq ma’rifatga intilib, ilm olib yashashni o‘ziga 
maqsad qilib olishi ahamiyatlidir. 

Agar bir insonni tarbiyalamoqchi bo‘lsang o‘g‘lingga yaxshi tarbiya ber, agar jamiyatni tarbiyalamoqchi 
bo‘lsang qizingni ma’rifatli qilib tarbiyala, degan naql bor xalqimizda. Chunki qiz bola bo‘lajak ona u o‘zi kabi 
farzandlarini ham ma’rifatga yetaklaydi. Farzandga tarbiya berish borasida ayollarning tutgan o‘rni nihoyatda 
baland ekanligiga tarix guvohdir. Tarixdan ma’lumki, qanchalar buyuk zotlaring ortlarida albatta bir buyuk ona 
yoki bir buyuk ayol turgan bo‘ladi. 

Masalan, Ahmad ibn Hanbal rohimahulloh hayotlariga nazar tashlasak, ul zot otalaridan erta yetim 
qolganlar. Onalari yakkayu yagona farzandlarini ilmga muhabbatli qilib voyaga yetkazganlar. Ahmad ibn Hanbal 
balog‘atga yetgach ro‘zg‘or tashvishi o‘laroq, darslarga biroz qatnasha olmaydilar, shunda onalari men och 
o‘tirsam ham roziman faqat ta’lim olishlikni tashlab qo‘yma deb nasihat qiladilar. Buyuk ma’rifatparvar Abdulla 
Avloniy “Qizlar bilim olishga hammadan ko‘proq intilishi lozim. Zero, bu bilimlar bilan ular kelajak avlodni tarbi-
yalaydilar”, deb bejiz aytmagan. 

Uchinchi Renessansga erishish yo‘lida xotin-qizlarni yanada bilimli, ma’rifatli qilish eng asosiy vazifalardan 
biridir. Xotin-qizlarning jamiyatdagi mavqeini ko‘tarish davlatimiz siyosatining eng muhim yo‘nalishlaridan. Shu 
bois, bu boradagi ishlarning amaliy isboti sifatida so‘nggi yillarda nozik jins vakillarining jamiyat hayotidagi 
o‘rnini oshirishga qaratilgan qator farmon va qarorlar, jumladan, Xotin-qizlar ta’limini qo‘llab-quvvatlashning 
2022-2026 yillarga mo‘ljallangan dasturi qabul qilindi. Prezident Shavkat Mirziyoyevning “Yer yuzidagi har qaysi 
jamiyatning madaniy darajasi uning ayollarga bo‘lgan munosabati bilan belgilanadi.... 

Sog‘lom zurriyod, barkamol avlodni tarbiyalab voyaga yetkazishdagi o‘rningiz va xizmatingizni hech narsa 
bilan qiyoslab, baholab bo‘lmaydi. Sizlarning mehr-muhabbatingiz, vafo va sadoqatingiz, fidoyiligingiz sababli 
hayotimiz charog‘on”, -degan fikrlari e’tiborlidir. Shuning uchun ham O‘zbekistonda xotinqizlarning huquq va 
manfaatlarini ta’minlash, ular uchun munosib mehnat va turmush sharoitini yaratib berish, qobiliyat va salo-
hiyatini ro‘yobga chiqarish masalasi mamlakatda davlat siyosati darajasiga ko‘tarildi. Qiz bola oliy ma’lumotli 
bo‘lsa, yuksak bilim va salohiyat egasiga aylansa, buni kelgusida farzandlariga ham singdiradi. Har tomonlama 
barkamol avlodni voyaga yetkazish masalasiga mas’uliyat bilan yondashadi. Chunki, ayolga tabiatan avlodlar 
zanjirini davom ettirish va millatning qadrini ko‘taradigan farzandlarni tarbiyalashdek ulug‘ vazifa yuklangan. 
Shunday ekan, shukrona tuyg‘usi bilan yashash va qizlarimizni o‘qitishni kun tartibidagi birinchi masala sifatida 
belgilasak, yurtimiz rivojiga hissa qo‘shgan bo‘lamiz.

Olima ayollarning ilm fan rivojidagi o‘rni muhim va ahamayatlidir. Tarixdagi bo‘lgan to‘siqlar va jamiyat-
dagi gender notengliklarga qaramasdan ko‘pkina ayollar bir necha sohalarada misli ko ‘rilmaga yutuqlarga 
erisha olganlar. Ularning ilmiy izlanishlari va innovatsion g‘oyalari ilm fan rivojiga sezilarli ta’sir ko‘rsata olgan. 

1	 Abdulla Avloniy “Tanlangan asarlar”

Bir qancha olimalar jumladan Mariya Sklodovskaya_Kyuri radioaktiv yo‘nalishda inqilobiy yangiliklarni yaratib 
hattoki ikki karra Nobel mukofotiga ham sazovor bo‘lgan. Uning radiatsiya sohasidagi ilmiy ishlari ilm-fan 
taraqiiyotiga hissa qo‘shish bilan bir qatorda onkologik kasalliklarning yangicha davolash usullarini yaralishiga 
ham olib keldi. 

Rozalind Franklin kimyogar va rentgenolog, DNK tuzilishidagi ixtirolarda asosiy o’rinni egallaydi. Uning 
ilmiy ishlari genetik mexanizmlar va genetika sohasidagi tushunchalarning asosiga aylangan. Janna Guttman-
Mendeleyeva, biolog va genetik. Uning genetika sohasidagi izlanishlari nasliylik va evolyutsiya tushunchala
rining yaralishiga asos bo‘lgan. Bu ro’yhatni o‘zbek olima ayollari ilm-fandagi hissalari bilan ham davom ettirish 
mumkin.

Nozimaxonim [8] (1870-1924) birinchi ayol publitsist, jadidchilik davri jurnalisti. Nozimaxonim jurnalistlik 
faoliyati bilan bir qatorda otin (qizlarga dars bergan muallimlar, Qurʼon qoriyalari deb ataladiganlar ) ham edi. 
Shoira va publitsist bor-yo‘g‘i 54 yil umr kechirgan. 

Sobira Xoldorova [9] 1907-yilda tug‘ilgan. Vafot etgan yili nomaʼlum. Jurnalist maʼlumotiga ega ilk ayol. 
Sobira Xoldorova Nozimaxonimdan farqli o‘laroq, professional jurnalistik taʼlim oldi. O‘zbek milliy matbuotiga 
asos solgan jadidchilarning aksariyati publitsistika fanidan chuqur bilimga ega emas edilar, biroq shogirdlari, 
jumladan, Xoldorova haqida bunday deb bo‘lmaydi. 

Zulfiya Umidova (1897-1980) birinchi ayol shifokor, tibbiyot fanlari doktori Zulfiya Umidovaning shogirdlari 
va izdoshlari shifokor 1946-1969-yillarda rahbarlik qilgan Gospital terapevtik poliklinikasida namunali tartib, 
intizom va ozodalik ho‘qm surganini eslaydilar. Ilmiy faoliyati davomida doktor 80 ta maqola yozgan, 32 ta 
nomzodlik va 3 ta doktorlik dissertatsiyalariga ilmiy rahbarlik qilgan. 

Dilbar Abdurahmonova [10] nafaqat O‘zbekistonda, balki Markaziy Osiyoda birinchi ayol-ijyor sanaladi. 
Uning repertuarida 60dan ziyod opera va balet spektakllari bor. 

Zarifa Saidnosirova [11] 1908-yil 31-sentabrda Turkiston shahrida tugʻilgan. Kimyogar olima. Oʻzbekistonda 
xizmat koʻrsatgan fan arbobi (1968), professor (1970). Kimyo fanlari nomzodi (1945). Birinchi oʻzbek ayol 
rassomi. Taniqli maʼrifatparvar S. Mirjalilovning qizi, yozuvchi Oybekning rafiqasi.

Shuni ta’kidlash joizki Respublika Mustaqilligiga erishiboq, dastlabki yillarda O‘zbekiston xotin-qizlar 
“Olima ayollar” uyushmasi 1992-yilda ayollarning ijodiy faoliyatini qo‘llab-quvvatlashga yo‘naltirilgan nodavlat 
notijorat tashkiloti respublikaning yetakchi olimalari va faol xotin-qizlar tashabbuslari asosida tuzilishi O‘zbek 
olima ayollarining katta yutug‘i hisoblanadi. Uyushma faoliyatining asosiy maqsadi ilmiy darajasi hamda unvon-
lari bo‘lgan, shuningdek O‘zbekiston Respublikasi oldida turgan iqtisodiy, ijtimoiy, milliy, ekologik, huquqiy 
muammolarni hal etishda ko‘maklashish uchun ilmiytarbiyaviy faoliyat bilan shug‘ullanayotgan, tinchlik va xavf-
sizlik manfaatlariga va xalqaro insonparvarlik yo‘lidagi hamkorlikning rivojlanishiga o‘z hissasini qo‘shayotgan 
ayollarning kuch-g‘ayratlarini birlashtirish, shuningdek o‘z a’zolarining huquq va qonuniy manfaatlarini himoya 
qilish, asosiy vazifalari respublika fan va texnika taraqqiyotiga hissa qo‘shgan, shuningdek muayyan sabab-
larga ko‘ra ilmiy faoliyati to‘xtab qolgan ayollarga, shuningdek yosh olimalarga yordam berish uchun mehr-mu-
ruvvat tadbirlarini o‘tkazish, uyushma tadbirlarini o‘tkazish orqali tinchlik, do‘stlik va o‘zaro tushunish g‘oyalarni 
targ‘ib-tashviq qilish, xotin-qizlar faoliyati yo‘lidagi barcha muammolarni tugatish uchun xorijiy mamlakatlarda, 
davlat va jamoat tuzilmalarini boshqarishda orttirilgan tajribani o‘rganib, 

TADQIQOT METDOLOGIYASI
O‘zbekiston Respublikasi hududida qo‘llanishiga harakat qilish. Bugungi kunda ham hukumatimiz 

tomonidan xotin-qizlarning huquq va manfaatlarini ta’minlash, jamiyatda qadrini va qaddini ko‘tarish maqsadida 
qator ishlar amalga oshirilmoqda. Bu xayrli ishlarning samarasini esa barcha opa-singillarimiz o‘z hayotlari, umr 
yo‘llari davomida his etishmoqda. 

Shu bilan birga ko‘rsatilayotgan mehr-muhabbatni yuksak baholab, barcha sohalarda o‘z bilim va salo-
hiyatlarini ko‘rsatmoqda, jahon arenalarida davlatimiz bayrog‘ini yanada baland tutmoqda, yer yuzidagi eng 
mashhur, yirik kompaniyalarda mehnat qilib, o‘zbeklarning salohiyatini namoyish qilmoqda. Albatta, kelajagi 
yo‘q, ertasi farovon bo‘lishini istagan xalq millat davomchilarini qay soha vakili bo‘lmasin ko‘ngli tinch, hayoti 
farovon bo‘lishi uchun harakat qiladi, munosib turmush kechirishlari uchun sharoit yaratadi. 

Yurtimizda xotin-qizlarning huquq-imkoniyatlarini kengaytirish, davlat boshqaruvi va jamiyatning barcha 
jarayonlarida ularning rolini oshirishga qaratilgan tizimli islohotlar amalga oshirilmoqda. Bularning barchasi 
gender tenglik sohasida amalga oshirilayotgan davlat siyosatining asosiga aylangani ham hech birimizga sir 
emas. Davlat boshqaruvida ayollar vakillarini ko‘paytirish uchun yetakchi lavozimlarni egallashga qo 15 ming 
nafardan ortiq xotin-qizlardan kadrlar zaxirasi shakllantirildi. O‘zbekiston tarixida ilk bor milliy parlamentdagi 
ayollar soni 32 foizga yetdi. 

Mamlakatdagi rahbarlik lavozimidagi ayollar soni esa 30 foizni ko‘rsatmoqda. Joriy yil 1-mart kuni Preziden-
timiz Shavkat Mirziyoyev raisligida xotin-qizlarni qo‘llab-quvvatlash tizimi hamda ularning jamiyatdagi mavqeini 
yanada mustahkamlash masalalari bo‘yicha o‘tkazilgan videoselektor yig‘ilishi ham bu masalaga alohida e’tibor 
qaratildi.

Mustaqillik yillarida O‘zbekiston pedagogika sohasida tub o‘zgarishlar yuz berdi. Mamlakatimizda ta’lim 
tizimi yangi bosqichga ko‘tarilib, ta’lim-tarbiya jarayonlarini modernizatsiya qilish, xalqaro standartlarga 
moslashtirish, pedagogik kadrlarni tayyorlash va ilmiy tadqiqotlarni rivojlantirishga qaratilgan keng ko‘lamli islo-
hotlar amalga oshirildi. Bu jarayonda nafaqat ta’lim muassasalari, balki pedagogika fani ham jadal rivojlandi, 
yangicha ilmiy yondashuvlar, innovatsion pedagogik texnologiyalar tatbiq etildi. 

TAHLIL VA NATIJALAR
Mustaqillik davrida pedagogika sohasida olib borilgan ilmiy izlanishlar mamlakat ta’limining sifatini 

oshirishga xizmat qilib, o‘quv jarayonining samaradorligini oshirishda muhim ahamiyat kasb etdi.
O‘zbekiston ta’lim tizimi Mustaqillik yillarida ko‘p qirrali o‘zgarishlarga duch keldi. Yangi o‘quv dasturlari 

va pedagogik metodikalar ishlab chiqildi, kasbiy malaka oshirish tizimi takomillashtirildi, ta’lim muassasalari 
moddiy-texnika bazasi kuchaytirildi. Bu o‘zgarishlar ta’lim jarayonida sifat va samaradorlikni oshirish bilan 
birga, pedagog olimlarning ilmiy faoliyati uchun ham keng imkoniyatlar yaratdi.

Xususan, olima ayollarning ilmiy faoliyatini qo‘llab-quvvatlash davlat siyosatining ustuvor yo‘nalishlaridan 
biriga aylandi. Mustaqillik yillarida olima ayollarga ilmiy-tadqiqot ishlarini olib borish, zamonaviy pedagogik 
g‘oyalarni ilgari surish uchun zarur shart-sharoitlar yaratildi. Ijtimoiy-huquqiy jihatdan ayollarni ilm-fan va ta’lim 
sohasida faoliyat yuritish uchun teng imkoniyatlar bilan ta’minlash, ularning ijtimoiy himoyasi, mehnat huquqla-
rini kafolatlash bo‘yicha qator qonun va normativ hujjatlar qabul qilindi. Shu bilan birga, ayollarning ilmiy faoli-
yatdagi o‘rni va mavqeini oshirishga yo‘naltirilgan dasturlar ishlab chiqildi, grantlar, stipendiyalar, mo‘qofotlar 
ta’sis etildi.

Ushbu shart-sharoitlarning yaratilishi natijasida olima ayollarning pedagogika va ta’lim sohasidagi ilmiy 
ishlari ko‘paydi, ularning innovatsion g‘oyalari va metodik ishlanmalari amaliyotga keng joriy qilindi. Bu esa 
ta’lim sifatining yanada yaxshilanishiga, yosh avlodni ma’naviy va intellektual jihatdan kamol topishiga imkon 
yaratdi. Olima ayollar mamlakatimiz ilm-fani va ta’lim tizimining rivojiga o‘zining fidokorona hissasini qo‘shdi, 
ularning ilmiy salohiyati va tajribalari pedagogika sohasida yangi istiqbollarni belgilab berdi.

XULOSA VA TAKLIFLAR
Shunday qilib, mustaqillik davrida pedagogika sohasining rivoji, ta’lim tizimidagi islohotlar va olima 

ayollarning ilmiy faoliyatiga yaratilgan ijtimoiy-huquqiy shart-sharoitlar o‘zaro uzviy bog‘langan va bir-birini 
to‘lgan jarayonlar. Bu jarayonlar nafaqat ta’lim tizimining barqaror rivojlanishini ta’minlabgina qolmay, balki 
mamlakatimizda gender tengligini mustahkamlash, ayollarning jamiyat hayotidagi rolini yanada oshirishga ham 
xizmat qilmoqda. Hozirgi kunda bu yo‘nalishdagi ishlarni davom ettirish, yangi innovatsiyalarni joriy etish, peda-
gogika fanining yanada rivojlanishi va ta’lim tizimining takomillashuvi uchun yangi imkoniyatlar yaratish dolzarb 
vazifa hisoblanadi.

Umuman olganda, mustaqillik yillarida pedagogika va ta’lim sohasida erishilgan yutuqlar, xususan, olima 
ayollarning ilmiy faoliyati uchun yaratilgan shart-sharoitlar, mamlakatimiz ta’lim tizimini jahon darajasiga olib 
chiqish va ilmiy salohiyatni oshirishda muhim poydevor bo‘lib xizmat qilmoqda.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Geografiya fanlari

